
Китоби «Номањо ва муншаоти Љомї», ки бо тасњењи Асомиддин Ўрунбоев ва Асрор Рањмонов 
дар Тењрон ба нашр расидааст, яке аз нашрњои нисбатан комили номањои Мавлоно Абдуррањмони 
Љомї (1414-1492) мебошад. Китоби мазкур дар маљмуъ фарогири 433 номаи Мавлоно Љомї 
мебошад, ки 337 нома аз «Маљмўаи муросилот» ё «Мураќќаъ»-и Навої, 78 нома аз «Рисолаи 
муншаот» ва 18 нома аз нусхањои мухталифи хаттї баргирифта шудаанд. Дар замимаи китоб 
матни 26 нома, ки ба унвони Мавлоно Љомї аз тарафи Алишер Навої, султон Њусайн Бойќаро, 
Хоља Убайдуллоњи Ањрор ва дигарон навишта шудаанд,  оварда шудааст. Ањамияти ин китоб дар 
он аст, ки тањиягарони матн бо такя ба  нусхањои мунњасир ба фард, сарчашмањои боэътимод ва 
матнњои душворхон онро тањия ва тасњењ намуда, баъд аз муќоиса ва муќобалаи нусхањои хаттї 
бо тавзењоти пурарзиши илмї пешнињоди ањли илму адаб намудаанд. Дар баробари муњассаноти 
зиёд китоби мазкур холї аз камбудї ва хатои матншиносї нест.  Њангоми муќоиса ва муќобалаи 
чанд нашри номањои Мавлоно Љомї бо номањои мундариљ дар маќолати дувуми «Хамсат-ул-
мутањаййирин»-и Алишер Навої муаллиф ба хулосае расидааст, ки њеч як нашри ватаниву хориљї 
холї аз хатои матншиносї нестанд. Ин љо муаллифи маќола барои шоњид баъд аз муќоисаю 
муќобилаи нашрњои мухталиф як номаи Мавлоно  Љомиро, ки арзиши зиёди адабї дорад, тасњењ 
намуда, дар поён ба тафсил дар бораи ихтилофи нусхањои чопии он мактуб ва сабабњои рух 
намудани хатоњои матншиносї бањс намудааст. 

 

Ключевые слова: письма, записки (муншаот), «Хамсат-уль-мутахаййирин», рукописные и 
печатные экземпляры, исправления, текстология, Абдуррахман Джами, Алишер Навои 

 

В статье речь идет о книге «Номахо ва муншаоти Джоми» («Письма и записки Джоми»), 
изданной Асомиддином Урунбоевым и Асрором Рахмоновым в Тегеране, которая  является одним 
из наиболее полных изданий писем Мавлоно Абдуррахмана Джами (1414-1492). Эта книга 
содержит в общей сложности 433 письма Мавлоно Джами, 337 писем из «Сборника переписки» 
или «Мураккаъ» Навои, 78 писем из «Рисолаи муншаот» и 18 писем из разных рукописей. В 
приложении содержится текст 26 писем Алишера Навои, Султана Хусейна Бойкаро, Ходжи 
Убайдуллохи Ахрора и других адресованных Мавлоно Джами писем. Значение этой книги состоит 
в том, что авторы текста, опираясь на отдельные экземпляры, достоверные источники и 
трудные тексты, разработали и откорректировали его, а после сопоставления рукописей с 
ценными научными пояснениями представили их ученым. Наряду со многими достоинствами, эта 
книга не лишена недостатков и текстологических ошибок. Сопоставив несколько изданий писем 
Мавлоно Джами с содержанием второй статьи «Хамсат-уль-мутахайирин» Алишера Навои, 

автор пришел к выводу, что и отечественным, и зарубежным изданиям свойственны 
типографские ошибки. Здесь автор статьи исправил письмо Мавлоно Джами, имеющее большую 
литературную ценность, после сопоставления разных изданий, а ниже досконально изучил 
расхождения в печатных экземплярах письма и причины типографских ошибок. 

 

Key words: letters, notes (munshaot), "Khamsat-ul-mutahayyirin", handwritten and printed copies, 
corrections, textual criticism, Abdurrahmoni Jomi, Alisher Navoi 

The book "Nomaho va munshaoti Jomi" ("Letters and Notes of Jomi"), published by Asomiddin 
Urunboev and Asror Rahmonov in Tehran, is one of the most complete editions of the letters of Mavlono 
Abdurrahmoni Jomi (1414-1492). This book contains a total of 433 letters from Mavlono Jomi, 337 
letters from the "Collection of Correspondence" or "Murakka" of Navoi, 78 letters from the "Risolai 
Munshaot" and 18 letters from various manuscripts. The appendix contains the text of 26 letters from 
Alisher Navoi, Sultan Hussein Boyqaro, Khoja Ubaidullohi Ahror and other letters addressed to Mavlono 
Jomi. The significance of this book lies in the fact that the authors of the text, relying on individual copies, 
reliable sources and difficult texts, developed and corrected it, and after comparing and contrasting the 
manuscripts with valuable scientific explanations, presented them to scientists. Along with many 
advantages, this book is not without shortcomings and textual errors. Comparing and contrasting several 
editions of Mavlono Jomi's letters with the content of the second article "Khamsat-ul-mutahayirin" by 
Alisher Navoi, the author came to the conclusion that not a single domestic and foreign publication is free 
from typographical errors. Here, the author of the article corrected the letter of Mavlono Jomi, which is of 
great literary value, after comparing and contrasting different editions for the witness, and below, he 
examines in detail the discrepancies in the printed copies of the letter and the causes of typographical 
errors. 

 

Китоби «Номањо ва муншаоти Љомї», ки бо тасњењи Асомиддин Ўрунбоев ва Асрор 
Рањмонов дар Тењрон, зери назари «Маркази нашри мероси мактуб» ба нашр расидааст, яке аз 
нашрњои нисбатан комили номањои Мавлоно Нуриддин Абдуррањмон ибни Ањмади  Љомї 
(1414-1492) мебошад (10). Китоби мазкур аз муќаддима [10, с.11-17], тавзењоти муфассал [10, 
с.19- 92], матни номањои суханвар [10, с. 95-290] замима- номањое, ки ба унвони Абдуррањмони 
Љомї навишта шудаанд [10, с.291- 313], порчањо аз «Маќомоти Мавлавї Љомї»- и Абдулвосеи 
Низомї [10, с. 314- 317],  маќолати дувум аз «Хамсат-ул-мутањаййирин»-и Алишер Навої [10, с. 
317- 329] ва фањорис [10, с. 333- 353] иборат аст.   

 Муќаддимаи китоб, ки «Гулдони хушбўйи дўстї» унвон дорад, ба ќалами устод Аълохон 
Афсањзод ва Юрий Малсев тааллуќ дошта, дар бораи дўстї, њамкорињои беназир, мукотиботи 
Мавлоно Абдуррањмони Љомї ва Амир Алишер Навої (1441- 1502) ва зањмати тањиягарон бањс 
мекунад [10, с.11-17]. Ќисмати тавзењоти китоб ањамияти зиёди илмї ва адабиро молик буда, ба 
таври муфассал  дар атрофи замон ва сабаби таълиф, мухотабон ва нусхањои мављудаи 
мактубњои Мавлоно Љомї, ки дар «Маљмўаи муросилот» [10, с.19- 26], «Мураќќаъ»-и Навої [10, 
с.27- 64], «Муншаот» [10, с. 53-64] омадаанд ва њамчунин номањое, ки аз сарчашмањои хаттии 
гуногун гирдоварї шудаанд [10, с. 64- 76], маълумот медињад.   

Китоби мазкур дар маљмуъ фарогири 433 номаи Мавлоно Љомї мебошад, ки 337 нома аз 
«Маљмўаи муросилот» ё «Мураќќаъ»-и Навої [номањои 1- 337; 10, с. 95- 209], 78 нома аз 
«Рисолаи муншаот» [номањои 338-415; 10, с. 211- 277] ва 18 нома аз нусхањои мухталифи хаттї 
[номањои 416- 433; 10, с. 277- 290] баргирифта шудаанд. Дар замимаи китоб матни 26 нома, ки ба 
унвони Мавлоно Љомї аз тарафи Алишер Навої [номањои 1-2; 10, с.291-292], султон Њусайн 
Бойќаро [номањои 3-12; 10, с.292- 299], подшоњи Шервон [номаи 13; 10, с. 300-302], подшоњ 
Яъќуббек [номањои 14-18; 10, с. 302-307], султон Боязидхони сонї [номаи 19; 10, 307-309], 
Ќайсари Рум [номаи 20; 10, с. 309-310], Ќулибек [номаи 21; 10, с. 310-311], Ќозї Исои Ироќї 
[номаи 22; 10, с.311], Шайх Наљми Ироќї- хоњарзодаи Ќозї Исо [номаи 23; 10,  с.312], Хоља 
Убайдуллоњи Ањрор [номањои 24-26; 10,  с.312-313] навишта шудаанд,  оварда шудааст.  

Ќаблан номањои суханвар ба таври мухтасар дар Тољикистон ба хатти кириллї чоп шуда буд 
[9, с. 299-430], аммо чунонки ишора шуд, китоби мазкур [10] нахустин маљмуаи нисбатан комили 
номањои Мавлоно Љомї ба шумор меравад. Ањамияти ин китоб, ќабл  аз њама, дар он аст, ки 
тањиягарони матн бо такя ба  нусхањои мунњасир ба фард, сарчашмањои боэътимод ва матнњои 
душворхон онро тањия ва тасњењ намуда, баъд аз муќоиса ва муќобалаи нусхањои хаттї бо 
тавзењоти пурарзиши илмї пешнињоди ањли илму адаб ва муњаќќиќон намудаанд. Дар бораи 
арзиши китоби мазкур, ањамияти адабї, хидмати номањо дар шинохти зиндагинома ва осори 

аслии суханвар, расму одоб ва њунари номанигории Мавлоно Љомї мо ќаблан дар маќолоти 
људогона бањс намудаем [1- 2,с.3- 4). 

Дар баробари муњассаноти зиёд китоби мазкур холї аз камбудї нест.  Њангоми муќоиса ва 
муќобалаи чанд номаи Мавлоно Љомї бо номањои мундариљ дар маќолати дувуми «Хамсат-ул-
мутањаййирин»-и Алишер Навої, ки дар замимаи китоби мазкур омадааст [5], равшан гашт, ки 
ихтилофе байни онњо ба назар мерасад, ки ислоњу тасњењи минбаъдаи онњо арзиши китоби 
мазкурро боз њам афзун хоњад кард. Љињати шоњид ва дурї гузидан аз дарозии калом дар зер як 
номаи Мавлоно Абдуррањмони  Љомиро оварда, аз ихтилофи нусхањои мављуда ва тасњењи он 
сухан намуданро савоб медонем.  

Номаи зерин посухи Абдуррањмони Љомї ба яке аз номањои Алишер Навої мебошад, ки дар 
китоби “Номањо ва муншаоти Љомї” тањти раќами 371-ум [10, с.233], “Рисолаи муншаоти 
Љомї” тањти раќами 48-ум (11, с.101-102) ва дар маќолати дувуми “Хамсат-ул- мутањаййирин”-и 
Алишер Навої [5, с. 321-322; 8, 23-24]  ба шакли комил омадааст. Вале дар нашри ўзбекистонї 
ва тарљумаи тољикии “Хамсат-ул- мутањаййирин” номаи мавриди назар бо андаке њазф ва 
ихтисор оварда шудааст [6,с. 22-23; 7, с.39]. 

Дар хусуси замон ва сабаби навишта шудани номаи мавриди бањс Алишер Навої дар 
“Хамсат-ул-мутањаййирин” чунин хабар медињад: Рўзе дар хидмати он Њазрат- Мавлоно Љомї 
будам, ки аз њар навъ назм сухан менамуданд. Дар аснои музокира ќасидаи “Дарёи аброр”-и 
Амир Хусрави Дењлавї хонда шуд. Ин фаќир (Алишер Навої- З.Њ.) ба муболиѓа ба тавсифи ин 
ќасида оѓоз кардам ва гуфтам, ки худи Амир Хусрав низ дар васфи ин ќасидааш љое гуфтааст: 
Агар аз њаводиси афлок ва офоти рўзгор тамоми манзумоти ман аз сафњаи замона мањв шавад 
ва танњо њамин ќасида боќї бимонад, маро бас аст. Зеро њар касе ин ќасида бихонад, иќтидори 
маро дар тасарруфи мулки назм хохад донист. Ба зоњир ин муболиѓаи ман дар он маљлис 
чандон муносиб набуд. Он Њазрат њеч нагуфтанд ва маљлис тамом шуд. Баъд аз чанд рўз 
подшоњ ба ќишлоќи Марв озими сафар шуд ва дар рикобаш маро низ хост њамроњ бошам. 
Барои видоъ ва гирифтани иљозати сафар назди он Њазрат рафтам. Баъд аз он ки иљоза доданд 
ва фотињае хонданд, ваќти хуруљ љузвае ба ман доданд. Кушода дидам, ки ќасидаи “Луљљат-ул-
асрор” аст, дар посухи ќасидаи мазкури Амир Хусрав, ки дар ин чанд рўз сурудаанд. Њар касе 
онро бихонад, хоњад донист, ки аз ќасидаи Хусрав олитар ва рангинтар аст. Дар роњи сафар он 
ќасидаи Њазратро то охир хондам ва ногоњ матлаи ќасидаи “Туњфат-ул-афкор” маро ба хотир 
омад. Он матлаъро навишта бо ќосиде сўйи он Њазрат фиристодам ва гуфтам, ки агар маќбул 
афтад ва иљоза дињанд, онро ба итмом расонам. Он Њазрат таърифњо карданд ва фармуданд, ки 
он ќасидаро ба охир расонам. Ман то расидан ба Марв он ќасидаро ба номи он Њазрат тамом 
намудам ва ба хидматашон фиристодам... Он Њазрат дар љавоб ин руќъаро фиристоданд” 
[5,c.320-321; 6,c.21-22; 7,c.37-39]. 

Аз гуфтаи Алишер Навої равшан мешавад, ки номаи зайли Мавлоно Љомї дар посух ба 
номаи ў ва баъд аз хондани ќасидаи  љавобияаш навишта шудааст. Аз мазмуни мактуби 
мавриди бањс низ маълум мешавад, ки Мавлоно он ќасидаи љавобияи Амир Алишерро аз 
матлаъ то маќтаъ хонда ва ба њунари шоирии ў бањои сазовор додааст. Аммо А.Ўрунбоев ва А. 
Рањмонов ба он боваранд, ки номаи мавриди бањс посух ба њамон номаи Навої аст, ки матлаи 
ќасидаи “Тўњфат-ул-афкор”- ро назди он Њазрат фиристода буд то назари худро бигўяд [10,c. 
56]. Чун замони таълифи ќасидаи “Тўњфат-ул-афкор”- и Алишер Навої ба  соли 1475 [10,с.56] ва 
ба ќавли дигар ба соли 1479 [с.7-39] рост меояд, зоњиран замони иншои номаи мавриди бањс низ 
њамон сол аст. Њангоми омўзишу тањќиќ ва муќоисаю муќобалаи нашрњои номаи мазкур 
маълум гашт, ки њеч як нусха холї аз камбудї ва хатои матншиносї нест. Аз ин рў, бо такя ба 
нусхањои чопии мављуда матни зерро тасњењ намуда,  дар поён ихтилофи нусхањоро баён 
доштем, то хонандагони гиромї ва муњаќќиќони осори суханвар дар баробари маърифати осор 
ва огоњї аз дўстию њамкории ин ду суханвари нотакрор аз фарќият ва камбудии нашрњои 
мављудаи номањо ва муншаоти Абдуррањмони Љомї огоњ шаванд.  Матни нома чунин аст: 

«Руќъаи ухро [1]  

Биисмињи субњонуњу [2]. Баъд аз адои вазоифи дуо [3], маќрун ба иљобати «самиаллоњу лиман 
дао» [4], марфуъ он, ки ба тозагї ќосиде расид ва ќасидае тоза[5]  расонид. Ќитъа: [6] 

Чу њарфе чанд хондам з-он ќасида 
Дили хосон-ш(7)  андар ќайд дидам. 
Дар он асно чу шуд чашми басират 
Кушода, љумла дилњо сайд дидам. 

Њарчанд аз матлаъ то маќтаъ дар њар байт [8]  ва мисраъ хотир ба суръати нуќуде мубоњї «ба 
њар њарфе фурў шуд чун сиёњї» [9], њеч нуќсоне љуз он ки дафъи айнулкамолро дар њусни калом 

ва лутфи маќол кўшида буданд ва аз њеч, чизе сохтаи ин ноќисро либоси авсофи камол пўшида, 
ба назари андеша дарнаёмад. Оре, фард [10]: 

Машшота чу [11] чењраи бутон [12] орояд, 
Аз нил хате кашад пайи дафъи газанд. 

Аз фањвои он чунон[13] маълум [14] шуд, ки хидмати эшонро иродати иќбол бар ќиблаи 
маќсуд ва эъроз аз намудњои бебуд мутааккад шуда [15], алњамдулиллоњи ъало олоъињи (  الله الحمد

آلائهی عل ) [16]. Аммо агар чунончи дар таѓйироти умури суварї ва тарки иштиѓоли ѓайризарурї 
чун мулойими (мувофиќ ва муносиб- З.Њ.) мизољи шарифи [17] азизон нест, муболиѓа наравад 
[18], дур наменамояд, њеч љо нест, ки маќсуд зоњир нест ва љамоли зуњурашро љуз камоли зуњур 
сотир не. Маснавї [19]: 

Гар на њар љое љамоли худ намуд,  
«Њува маакум айнамо кунтум» чї буд?! [20] 
Моњї андар оби љўй аст обљўй [21], 
Мезанад бар чашму гўшаш оби љўй. 
Гар шавад аз об огањ њам ба об 
Ворањад љонаш зи пиндори њиљоб [22]. 

Њаќ субњонању њамгинонро [23] аз њаќиќати ќурб ба маќсуд огоњ гардонад ва дасти њиммат аз 
намудњои бебуд [24] кўтоњ. Вассалом [25].  
1. Ин руќъа дар «Номањо ва муншаоти Љомї» зайли раќами 317 [10, с.233] дар «Рисолаи 

Муншаот» зайли раќами 48 [11,с.101-102], дар ду нашри «Хамсат-ул-мутањаййирин» [5,с. 321-
322; 8, 23-24] ба шакли пурра, дар нашри ўзбекистонї бо њазфи се байт маснавї [6, с.22-23]  ва 
дар нашри тољикистонї  ба ихтисор [7, с. 39] омадааст; 

2. Ба номи Худованди пок. Танњо дар «Рисолаи муншаот» омадааст [11, с. 101], аммо дар 
«Номањо ва муншаоти Љомї» [10, с.233] ва нашрњои «Хамсат-ул-мутањаййирин» 
(5,с.321;6,с.22;7, 39; 8, 23] ба назар намерасад; 

3. Дар «Хамсат-ул-мутањаййирин» - дуойи ( یدعا ) [5, с.321]; 
4. Самиаллоњу лиман дао- Шунид Худованд нафареро, ки дуо кард. Дар нашри узбекистонии 

«Хамсат-ул-мутањаййирин» - «Самиаллоњи лиман дуо» омадааст [6, с. 22]; 
5. Дар нашри эронии «Хамсат-ул-мутањаййирин» - ќасидаи тозае [5, с.321]; дар нашри 

ўзбекистонии «Хамсат-ул-мутањаййирин» - тозав [6,c. 22] сабт шудааст; 
6. Дар «Рисолаи муншаот» [11, с.101] ба гунаи фавќ омадааст, аммо «Номањо ва муншаоти 

Љомї» [10, с. 233] ва тарљумаи форсии «Хамсат-ул-мутањаййирин» [8, с.23] надоранд; дар 
нашри эронии «Хамсат-ул-мутањаййирин» - Назм [5, с. 321] ва нашри ўзбекистонии «Хамсат-
ул-мутањаййирин» - Шеър [6, с.22] омадааст; 

7. Дар нашри ўзбекистонии «Хамсат-ул-мутањаййирин» - хосонаш [6, 22] омада, ки зоњиран 
вазни шеърро халадор сохтааст; 

8. Дар нашри эронии «Хамсат-ул-мутањаййирин»- байте сабт шудааст [5, с.322]; 
9. Дар нашри эронии «Хамсат-ул-мутањаййирин» - «хотир ба суръати нуќуде мубоњї ба њар 

њарфе фурў шуд чун сиёњї» [5, с. 322] ва нашри ўзбекистонии «Хамсат-ул-мутањаййирин» – 
«хотир ба суръати нуќуди мубоњи ба њар њарфе фуру шуд чун сиёњи [6, с. 22] омадааст. Дар 
«Рисолаи Муншаот» зоњиран њангоми чоп аз мисраи мазкур љонишини таъйинии «њар» 
афтода ва сухани фавќ бо андаке таѓйир чунин омадааст: «..хотир ба суръати нуфузи мубоњї, 
мисроъ: «Ба (?) њарфе фурў шуд чун сиёњї»[11,с.101], дар нашри тарљумаи тољикии «Хамсат-
ул-мутањаййирин» -  хотири суръатнуфузи  мубоњї «ба њар њарфе фурў шуд чун сиёњї» забт 
шудааст [7,с.39]. Танњо дар «Номањо ва муншаоти Љомї» сухан ва мисраи мазкур бо андаке 
таѓйир ва ба сурати байт чунин омадааст:  

Ба суръат хотирам нофиз мубоње 
Ба хар харфе фурў шуд чун сиёњї [10, с.233]. 

Дар луѓат «нуќуд»- љ. наќд, људо кардани хубу сара аз бад ва носара ва дар истилоњ ташхиси 
айб ва њусни асари бадеї аст; «нуфуз»- асар кардан дар чизе; «мубоњї»-  мубоњоткунанда, 
фахркунанда, нозкунанда аст. Зоњиран дар  асл «нуќуд» буда ва ба сабаби шабоњати навишт ва 
мушкилоти хондани дастнависи форсї дар «Рисолаи муншаот» ба сурати «нуфуз» [11, с.101], 
дар «Номањо ва муншаоти Љомї» ба гунаи «нофиз» [10, с. 233] омадааст; 

10. Дар «Рисолаи муншаот» - фард [11, с.101], дар нашри эронї ва ўзбекистонии «Хамсат-ул-
мутањаййирин» - назм [5, с. 322; 6, с. 22] омада, аммо «Номањо ва муншаоти Љомї» [10,с. 233] 
ва тарљумаи тољикистонии «Хамсат-ул-мутањаййирин»  [7, c.39] њеч кадомро надоранд; 

11. Дар «Рисолаи муншаот»- «чун» омада ва вазни шеърро халалдор кардааст [11, с. 101]; 
12. Дар нашри ўзбекситонии «Хамсат-ул-мутањаййирин» ба иштибоњ «бутун» омадааст [6, с.22]; 
13. Дар «Номањо ва муншаот» - «чунин» сабт шудааст [10, с.233]; 
14. Дар нашри эрониву ўзбекистонї ва тарљумаи форсии  «Хамсат-ул-мутањаййирин», «Номањо 

ва муншаот» - «маълум» [5, с.322; 6, с.22; 8, с.23; 10, с. 233], аммо дар «Рисолаи муншаот»- 
«мафњум» [11,с.101] сабт шудааст; 

15. Дар «Рисолаи муншаот» ва нашри ўзбекистонии «Хамсат-ул-мутањаййирин» - «шуда» [11, с. 
102; 6, с.22], дар нашри форсии «Хамсат-ул-мутањаййирин» - «шуд» (5, с.322) ва дар «Номањо 
ва муншаот» - «шудааст» [10, с.233]  сабт гардидааст; 

16. Олоъ- љ. ило, некињо; Шукр Худойро барои неки (неъмат)- њояш. Дар нашри ўзбекистонии 
«Хамсат-ул-мутањаййирин» «Алњамду лиллоњ алалуммат» омадааст [6, с.22], ки зоњиран 
хатохонї аст; 

17. Дар нашри ўзбекистонии «Хамсат-ул-мутањаййирин» вожаи «шариф» афтодааст [6, с.22]; 
18. Нашри ўзбекистонии «Хамсат-ул-мутањаййирин» ин љо пайвандаки «ва» дорад, яъне 

«муболаѓа наравад ва дур наменамояд» [6, с.22]; 
19. Дар нашри форсии «Хамсат-ул-мутањаййирин» омадааст [5, с. 322], аммо «Номањо ва 

муншаот» [10, с.233], «Рисолаи муншаот» [11, с. 102] ва тарљумаи форсии «Хамсат-ул-
мутањаййирин» [8, с.24] ин вожаро надоранд; 

20. «…њар љо ки бошед, Ў бо шумост...» - маъхуз аз ояти 4-уми сураи Њадид аст. Дар нашри 
эронии «Хамсат-ул-мутањаййирин» ба гунаи фавќ омадааст [5, с. 322]; дар  «Номањо ва 
муншаот» [10, с.233], «Рисолаи муншаот» [11, с. 102] ва тарљумаи форсии «Хамсат-ул-
мутањаййирин» [8, с.24] ба гунаи «Ва њува маакум айнамо кунтум чї буд» омада ва зоњиран 
вазни маснавиро халалдор сохтааст; 

21. Дар нашри эронии «Хамсат-ул-мутањаййирин» ва тарљумаи форсии он ба гунаи мазкур 
омада [5, с. 322; 8, с. 24],  аммо дар «Номањо ва муншаот» [10, с.233] ва «Рисолаи муншаот» 
[11, с. 102] ба гунаи «Моњї андар љўйи об аст обљўй» омадааст. Ба андешаи мо ибораи фавќ, 
яъне «оби љўй» нисбат ба «љўйи об»  сањењ аст ва суханвар ин љо таљниси хат (оби љўй – 
обљўй) - ро моњирона ба кор бурдааст; 

22. Дар «Рисолаи муншаот» [11, с. 102], нашри эронї ва тарљумаи форсии «Хамсат-ул-
мутањаййирин» [5,с.322;8,с.24] ба гунаи фавќ омадааст; дар «Номањо ва муншаот» мисраи 
мазкур ба гунаи «Ворањад љонаш зи банди эњтиљоб» [10,с.233] сабт шудааст. Дар нашри 
ўзбекистонии «Хамсат-ул-мутањаййирин» тањиягарон ин маснавиро њазф кардаанд [6, с. 22];  

23. Дар нашри ўзбекистонии «Хамсат-ул-мутањаййирин» хатохонї ба назар мерасад, зеро 
тањиягарон онро ба иштибоњ «Њаќи субњонања њамкунонро» [6, с. 22]  овардаанд; 

24. Дар «Номањо ва муншаот» [10, с.233], «Рисолаи муншаот» [11, с. 102],  тарљумаи форсї ва 
нашри ўзбекистонии «Хамсат-ул-мутањаййирин» ба гунаи фавќ омадааст [8, с.24; 6, с. 23], 
аммо дар нашри эронии  «Хамсат-ул-мутањаййирин» – «намудорњои бебуд» сабт шудааст 
[5,с. 23]. Ба андешаи мо ибораи «намудњои бебуд» сањењ аст, зеро болотар низ Мавлоно Љомї 
ин ибораро ба кор бурда ва гуфтааст: «аз намудњои бебуд мутааккад шуда»; 

25. Дар нашри эронии «Хамсат-ул-мутањаййирин» [5,c.322], «Номањо ва муншаот» [10, с.233], 
«Рисолаи муншаот» [11, с.102] ба гунаи фавќ омада ва танњо дар тарљумаи форсии «Хамсат-
ул-мутањаййирин» - «вассалому вал- икрому» забт шудааст [8, с.24]. 
Хулоса, номаи мазкур дар баробари посух ба номаи Алишер Навої як навъ наќде ба ќасидаи 

«Туњфат-ул-афкор»-и ў аст. Мавлоно дар ин номаи љавобия ба ќасидаи мазкур ва њунари  
ќасидасароии Навої бањои баланд дода  мегўяд, ки агарчи аз матлаъ то маќтаъ он ќасидаро ба 
диќќат хондам ва ба њар њарфи он чун сиёњї фурў шудам њеч нуќсоне ба назар наёмад. Аз 
муќоиса ва муќобалаи нашрњои мављудаи ватанї ва хориљї равшан мешавад, ки њеч як холї аз 
хато нестанд. Аз ин рў, минбаъд бо такя ба нусхањои хаттї ва боэътимод ва љалби матншиносон 
ба нашр расондани нусхаи илмию интиќодии номањо ва муншаоти Мавлоно Љомї  ва 
пешнињоди ањли тањќиќ намудани онњо амри савоб хоњад буд. 

